ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Արարատի մարզ, համայնք Արտաշատ, Արտաշատ ք., Մռավյան փողոց թիվ 32/1 հասցեում գտնվող անշարժ գույքը ՀՀ կառավարության 08.12.2022թ. թիվ 1880-Ա որոշման հիմքով 16.02.2023թ. հանձնման-ընդունման ակտի համաձայն ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին այսուհետ՝ Կոմիտե և Կադաստրի կոմիտեի կողմից տրամադրվել է անշարժ գույքի նկատմամբ սեփականության իրավունքի պետական գրանցման N 08022023-03-0041 վկայականը։
ՀՀ աշխատանքի և սոցիալական հարցերի նախարարությունը (այսուհետ՝ Նախարարություն) Արարատի մարզ, ք․ Արտաշատ, Մռավյան փող. 32/1 հասցեում գտնվող Ակադեմիայի շենքը որպես սոցիալական բնակարանային ֆոնդ ԼՂ-ից տեղահանվածների սոցիալական կացարաններում տեղավորելու նպատակով Նախարարությանը ամրացնելու հարցով ՀՀ կառավարության համապատասխան որոշման նախագիծ մշակելու և շրջանառելու վերաբերյալ Կոմիտեին ուղղել է 12.04.2024 թվականի թիվ ՆՄ/ԱՀ-1-1/12406-2024 գրությունը։
Միաժամանակ Նախարարությունը հայտնել է, որ վերոնշյալի վերաբերյալ  առկա է նաև ՀՀ փոխվարչապետ Տ. Խաչատրյանի հանձնարարականը:
Հաշվի առնելով վերը նշվածը Կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը։
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.6 կետով սահմանված Աշխատանք և սոցիալական պաշտպանություն բաժնի դրույթներից. մասնավորապես՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը:»։


